LIGJ
Nr.8331, daté 21.4.1998

PER EKZEKUTIMIN E VENDIMEVE PENALE

Né mbéshtetje té nenit 16 t& ligjit nr.7491, daté 29.4.1991 “Pér dispozitat kryesore
kushtetuese” dhe né vijim té nenit 462 té Kodit té Procedurés Penale té Republikés sé Shqipérisé, me
propozimin e Késhillit t& Ministrave,

KUVENDI POPULLOR
| REPUBLIKES SE SHQIPERISE

VENDOSI:

PJESA E PARE
DISPOZITA TE PERGJITHSHME

KREU |
PARIME TE PERGJITHSHME

Neni 1
Obijekti i ligjit

Ky ligj ka pér objekt vénien né ekzekutim té vendimeve penale dhe urdhérimeve té tjera
ligjore, si dhe ményrén e vuajtjes sé dénimeve me pérjashtim té dénimit me burgim gé rregullohet me
ligj té posacém.

Ekzekutimi i vendimit penal gé pérmban dénim me vdekje rregullohet me dispozita té
vecanta.

Sipas kétij ligji ekzekutohen edhe vendimet e gjykatés lidhur me masat e sigurimit pér aq sa
nuk pércaktohet ndryshe nga Kodi i Procedurés Penale.

Neni 2
Pérmbajtja e ekzekutimit

Me ekzekutim té vendimit penal kuptohet zbatimi i urdhérimeve gé pérmban vendimi penal i
formés sé preré dhe i vendimeve @&, sipas Kodit té Procedurés Penale, kané ekzekutim té
menjéhershém, me synimin e riedukimit té té dénuarve, té rivendosjes sé té drejtave té personave té
proceduar padrejtésisht dhe té drejtave té subjekteve juridike té cenuara nga vepra penale, duke
ndikuar né parandalimin e tyre.

Neni 3
Té drejtat e té dénuarit

Ekzekutimi i vendimeve gé pérmbajné dénim, kufizon vetém ato té drejta, né até masé dhe
kohé, sa pércakton vendimi penal, duke respektuar té gjitha té drejtat e tjera té njohura ligjérisht,
pérvec rasteve té pércaktuara shprehimisht né kété ligj.

Personi i dénuar né té gjitha fazat e ekzekutimit té vendimit, gézon té drejtat gé i takojné sipas
kétij ligji dhe, kur nuk i njihen ose i cenohen ato, kérkon mbrojtjen dhe realizimin e tyre né ményrén
qé pércaktohet né kété ligj.

Neni 4
Parimi i barazisé

Ky ligj zbatohet né ményré té njéjté pér té gjithé personat e gjykuar pa diskriminim pér shkak
té seksit, racés, shtetésisé, kombésisé, origjinés, piképamjeve dhe gjendjes ekonomike, shogérore e



kulturore.

Neni 5
Trajtimi i té miturve dhe grave

Ekzekutimi i vendimeve pér té miturit dhe graté béhet né vende dhe ményra té vecanta e
favorizues, té pércaktuara né kété ligj ose me dispozita té tjera.

Neni 6
Parimi i zbatimit vullnetar

Vendimet penale vihen né ekzekutim wvullnetarisht nga i dénuari né ményrén, kohén dhe
vendin e caktuar nga organi kompetent sipas kétij ligji. Vetém né rast refuzimi té zbatimit vullnetar té
tyre, béhet ekzekutimi i detyrueshém.

Neni 7
Mbrojtja e té drejtave

Pér mbrojtjen dhe realizimin e té drejtave té tij, té dénuarit i garantohet komunikimi me
organet kompetente, ankimi né gjykaté dhe mbrojtja me avokat.

Mbrojtési, mbi kérkesén e té dénuarit ose kur e ¢cmon, ka té drejté té marré takim me té
dénuarin, duke respektuar rregullat pérkatése, té kérkojé sgarime, t€ marré informacionet e nevojshme,
t’u kérkojé organeve té ngarkuara me ekzekutimin e vendimit, marrjen e masave né kompetencé té
tyre, té kérkojé ndérhyrjen e prokurorit, kur ka pengesa dhe t’i paragesé kérkesa gjykatés pér céshtje
né kompetencé té saj.

Neni 8
Pérgjegjésia e organeve té ekzekutimit

Organet dhe punonjésit qé ekzekutojné vendimet sipas kétij ligji, jané té detyruar té ushtrojné
me korrektési kompetencat, duke respektuar té drejtat, nderin dhe dinjitetin e personit.

Personat e ngarkuar pér ekzekutimin e vendimit penal mbajné pérgjegjési disiplinore dhe, kur
éshté rasti, edhe penale, pér mosvénien, zvarritjen ose ekzekutimin e vendimit né kundérshtim me
ligjin apo té drejtat e personit.

Neni 9
Prokurori

Prokurori éshté i detyruar té marré té gjitha masat pér ekzekutimin e vendimit né pérputhje me
urdhérimet e gjykatés dhe kérkesat e kétij ligji, té kontrollojé rregullsiné e ekzekutimit, t& ndérhyjé né
organet kompetente ose té paragesé kérkesé né gjykaté pér rivendosjen e ligjit e té sé drejtés sé shkelur
dhe vénien e shkaktaréve para pérgjegjésisé sipas ligjit.

Neni 10
Detyrimi pér njoftimin e fakteve dhe rrethanave

Mosnjoftimi i prokurorit pér fakte dhe rrethana gé ndikojné né ményrén dhe kohén e
ekzekutimit té njé vendimi penal, kur nuk ka vend pér pérgjegjési penale, pérbén kundérvajtje
administrative dhe dénohet me gjobé deri né 100 mijé leké.

Me kérkesén e prokurorit ¢éshtja shgyrtohet nga gjykata duke respektuar kriteret e ligjit “Pér
kundérvajtjet administrative”.

Me marrjen né dijeni té fakteve e rrethanave té reja, prokurori pasi bén verifikimin, sipas
rastit, ndérhyn sipas kétij ligji ose paraget kérkesé né gjykatén kompetente.

Kur fakti ose rrethana ndikon né bazueshmériné ose ligjshmériné e vendimit, zbatohen
dispozitat pérkatése té Kodit té Procedurés Penale.



PJESAII
VENIA NE EKZEKUTIM E VENDIMEVE PENALE

KREU |
KOMPETENCAT PER VENIEN NE EKZEKUTIM

Neni 11
Gjykata

Pér vendimet penale me ekzekutim té menjéhershém urdhérimet i jep gjykata gé ka dhéné
vendimin menjéheré pas shpalljes sé tij.

Neni 12
Prokurori

Prokurori éshté organi qé vé né lévizje procedurén e ekzekutimit té té gjithé vendimeve té
tjera penale dhe né mbéshtetje té neneve 463 dhe 468 té Kodit té Procedurés Penale, procedon veté ose
urdhéron organet e tjera pér vénien né ekzekutim té vendimit sipas Kodit t& Procedurés Penale, sipas
kétij ligji dhe dispozitave té tjera ligjore.

Prokurori mban evidencé té vecanté pér vendimet né ekzekutim dhe pér té gjitha faktet e
ndodhura gjaté ekzekutimit.

Neni 13
Urdhri i ekzekutimit

Urdhri i ekzekutimit éshté akti proceduror mbi bazén e té cilit prokurori nis procedurén e
ekzekutimit té vendimit penal.

Urdhri i ekzekutimit pérmban vendimin penal gé vihet né ekzekutim, identitetin e té dénuarit,
vendndodhjen e tij, llojin dhe masén e dénimit kryesor gé do té vuhet efektivisht, llojin e dénimit
plotésues dhe kriteret e zbatimit té tij, detyrimin civil né procesin penal, si dhe organet gé do té
ekzekutojné ose mbikéqyrin ekzekutimin e vendimit.

Neni 14
Njoftimi i mbrojtésit

Pér urdhrin njoftohet brenda 30 ditéve mbrojtési i té dénuarit dhe, kur nuk ka, mbrojtési i
caktuar nga prokurori.

Pér té dénuarit e mitur organet e ekzekutimit njoftojné paraprakisht edhe prindin ose
kujdestarin, ndérsa pér té dénuarit me fémijé té mitur, bashkéshortin dhe, kur nuk ka ose nuk dihet ku
ndodhet, késhillin e kujdestarisé sé vendbanimit té té dénuarit.

Neni 15
| démtuari civil

Personi, gé i jané njohur té drejta pasurore, kérkon veté vénie né ekzekutim té vendimit gé
pérmban urdhérime né favor té tij sipas dispozitave té Kodit té Procedurés Civile.

Kur pala e démtuar éshté shteti dhe nuk vepron organi kompetent, prokurori ka té drejté té
urdhérojé ekzekutimin e vendimit nga organi i pérmbarimit.

KREU 11
ORGANET QE EKZEKUTOJNE VENDIMIN PENAL TE FORMES SE PRERE



Neni 16
Ministria e Rendit

Ministria e Brendshme népérmjet Policisé sé Rendit, mbi bazén e urdhrit té prokurorit, né
bashképunim me Policiné Gjygésore dhe Policiné Ushtarake, kryen veprimet pér ekzekutimin
vullnetar té€ dénimit me burgim, né té kundértén, vepron forcérisht duke véné té dénuarin né
dispozicion té Drejtorisé sé Pérgjithshme té Burgjeve.

Dénimet plotésuese parashikuar nga pikat 3, 7 dhe 8 té nenit 30 té Kodit Penal ekzekutohen
nga veté Ministria e Rendit.

Ministria e Rendit mbéshtet me kérkesén e tyre ose me iniciativé, Policiné Gjygésore,
ushtarake, até té burgjeve dhe organet e tjera kompetente sipas kétij ligji né veprimet e tyre pér
ekzekutimin e vendimeve.

Neni 17
Organet pérmbarimore

Organet pérmbarimore ekzekutojné dénimet me gjobé, dénimet plotésuese té parashikuara nga
pika 2 e nenit 30 dhe neni 63 i Kodit Penal, shpenzimet gjyqgésore, si dhe detyrimin civil té caktuar né
vendimin penal.

Neni 18
Organet shtetérore dhe subjektet juridike

Vendimet gé pérmbajné dénime plotésuese té parashikuara nga pikat 1, 4 dhe 6 té nenit 30 té
Kodit Penal ekzekutohen nga organet pérkatése shtetérore ose personat e tjeré juridiké shtetéroré ose
privaté mbi bazén e urdhrit té ekzekutimit.

Neni 19
Ekzekutimi nga i dénuari

Dénimi plotésues parashikuar nga pika 9 e nenit 30 té Kodit Penal ekzekutohet nga veté i
dénuari sipas urdhérimit té gjykatés.
Né rast mosveprimi prej tij, vendimi ekzekutohet nga prokurori me shpenzimet e té dénuarit.

Neni 20
Njoftimet gjaté ekzekutimit

Organet kompetente pér ekzekutimin e vendimeve penale njoftojné prokurorin pér fillimin dhe
pérfundimin e ekzekutimit té vendimeve.

I dénuari i paraget prokurorit vértetimin e organit gé ka béré publikimin e vendimit.

Kur kérkohet, né bazé té kétij ligji ose me dispozita té vecanta, béhen njoftime periodike edhe
gjaté ekzekutimit.

Prokurori pér fillimin e ekzekutimit dhe pérfundimin e tij njofton gjykatén.

PJESA 1IN
MENYRAT E EKZEKUTIMIT TE VENDIMEVE PENALE

KREU |
EKZEKUTIMI | VENDIMEVE QE NUK KANE MARRE FORME TE PRERE

Neni 21
Ekzekutimi i menjéhershém

Ekzekutohen me urdhér té gjykatés menjéheré pas shpalljes sé vendimit:
1. Vendimet penale gé pérmbajné pafajési, pérjashtimin e té gjykuarit nga dénimi ose



pushimin e gjykimit té ¢éshtjes sipas pikés 2 té nenit 462 té Kodit t& Procedurés Penale, si dhe kur
gjendet i paligjshém arresti né flagrancé ose ndalimi, duke urdhéruar lirimin e menjéhershém, pérvec
kur ka njé masé sigurim me arrest pér shkak tjetér.

2. Vendimet penale ndaj njé personi me masé sigurimi me arrest ndaj té cilit jepet njé dénim i
barabarté ose mé i vogél se koha e paraburgimit ose njé lloj dénimi tjetér mé té buté, duke u urdhéruar
lirimi i menjéhershém, pérvec kur ka njé masé sigurimi me arrest pér shkak tjetér.

3. Vendimi penal gé pérmban burgim dhe miratim té kérkesés sé prokurorit pér masén e
sigurimit me arrest.

4. Vendimet penale gé pérmbajné sekuestrim si masé provizore kur jepet njé dénim me
konfiskim.

Pér ekzekutimin e menjéhershém, gjykata i jep paraprakisht organit pérkatés urdhrin me
shkrim dhe brenda 3 ditéve nga shpallja i dérgon vendimin penal.

KREU II
EKZEKUTIMI | VENDIMEVE TE FORMES SE PRERE ME BURGIM

Neni 22
Veprimet paraprake té prokurorit

Vendimet me burgim, me marrjen formé té preré, i dérgohen prokurorit nga gjykata menjéheré
ose térhigen prej tij pér vénien né ekzekutim.

Kur vendimi i gjykatés nuk e pércakton dhe prokurori konstaton se éshté vendi pér vuajtjen e
dénimit né burgun e sigurisé sé larté, i paraget kérkesé gjykatés gé ka dhéné vendimin.

Kur i dénuari ka gené i paraburgosur, né urdhrin e ekzekutimit saktésohen koha e vuajtur dhe
pjesa qé mbetet pér té vuajtur sipas kritereve té nenit 57 té Kodit Penal.

Kur i dénuari ka pér té vuajtur mé shumé se njé dénim, prokurori i paraget kérkesé gjykatés
pér bashkimin e dénimeve.

Mbi bazén e vendimit té gjykatés dhe kritereve té ligjit “Pér té drejtat dhe trajtimin e té
dénuarve me burgim”, prokurori pércakton llojin e institucionit ku i dénuari do té vuajé dénimin dhe
népérmijet Drejtorisé sé Pérgjithshme té Burgjeve saktéson institucionin konkret.

Kur gjykata nuk e ka konstatuar dhe prokurori ka té dhéna se éshté vendi pér vendosjen né
institucione té vecanta, ai urdhéron kontrollin mjekésor té té dénuarve dhe vepron sipas rezultateve.

Neni 23
Nxjerrja dhe dérgimi i urdhrit té ekzekutimit

Mbi bazén e vendimit té gjykatés dhe té veprimeve sipas nenit 22 té kétij ligji, prokurori
nxjerr urdhrin e ekzekutimit dhe ia dérgon Policisé sé rendit té vendit ku ka vendbanimin, géndrimin e
pérhershém ose vendgéndrimin e té dénuarit.

Pér té dénuarit ushtaraké urdhri i dérgohet policisé ushtarake prané repartit ku ka gené efektiv
i dénuari ose té vendit ku ai ndodhet.

Kur i dénuari éshté i paraburgosur urdhri i dérgohet organit ku ai mbahet.

Kur vendbanimi i pérhershém nuk dihet, urdhri i dérgohet Drejtorisé sé Pérgjithshme té
Policisé sé Rendit té Ministrisé sé Rendit.

Neni 24
Njoftimi pér ekzekutim vullnetar

Organi i ngarkuar me marrjen e urdhrit té ekzekutimit, njofton me shkresé té dénuarin duke i
caktuar kohén dhe vendin e paragitjes vullnetare me paralajmérimin se né rast t& kundért vendimi do té
ekzekutohet né ményré té detyruar.

Neni 25
Ekzekutimi i detyrueshém



Kur i dénuari nuk paragitet né ditén dhe vendin e caktuar, béhet ekzekutimi i detyruar.

Me miratim té prokurorit ekzekutimi i detyrueshém zbatohet drejtpérdrejt, kur ka arsye té
mendohet se i dénuari mund t’i shmanget ekzekutimit ose né interes té sigurimit té rendit e té getésisé
publike.

Ekzekutimi i detyruar realizohet duke dérguar forcérisht té dénuarin né vendin e caktuar pér
vuajtjen e dénimit. Pérpara pérdorimit té forcés ose mjeteve shtrénguese ftohet gojarisht pér ekzekutim
vullnetar.

Forca fizike dhe mjetet shtrénguese pérdoren né masén gé u pérgjigjen kundérveprimeve té té
dénuarit dhe synojné paralizimin e veprimeve dhe jo ndéshkimin e tij.

Lloji i mjeteve shtrénguese pércaktohet sipas dispozitave gé té rregullojné veprimtariné e
organit gé ekzekuton vendimin.

Pér pérdorimin e forcés fizike dhe mjeteve té shtréngimit gjaté ekzekutimit té detyruar
njoftohet prokurori menjéheré pas kryerjes sé veprimit.

Ekzekutimi i detyruar forcérisht zbatohet vetém pér dénimet me burgim dhe pér dénimet
plotésuese té parashikuara nga pikat 2 dhe 8 té nenit 30 té Kodit Penal.

Pér té gjitha llojet e dénimeve té tjera, né rast mosparagitjeje ose shmangie nga ekzekutimi,
prokurori paraget kérkesé pér ndryshimin e llojit t& dénimit sipas rregullave té parashikuara né Kodin
e Procedurés Penale.

Neni 26
Dérgimi né vendin e vuajtjes sé dénimit

Me paragitjen vullnetare té té dénuarit ose me marrjen e tij forcérisht, organi i ngarkuar e
shogéron até né institucionin e caktuar té vuajtjes sé dénimit.

Ményra e vuajtjes sé dénimit me burgim dhe té drejtat e té dénuarit rregullohen sipas ligjit
“Pér trajtimin e té dénuarve me burgim”.

Neni 27
Keérkimi

Kur i dénuari nuk gjendet ose éshté larguar né drejtim té paditur, prokurori kryen veprimet e
parashikuara né nenin 247 té Kodit té Procedurés Penale dhe, kur éshté rasti, edhe ato té nenit 504 té
atij Kodi.

Neni 28
Pérfundimi i ekzekutimit

Dénimi me burgim konsiderohet i plotésuar dhe i dénuari lirohet kur éshté vuajtur, falur ose
amnistuar, kur pérfitohet plotésisht nga ndryshimi apo shfugizimi i dispozités pérkatése penale ose me
vendim té gjykatés, me pérjashtim té rastit kur ésht& marré njé masé sigurimi me arrest pér shkak
tjetér.

Lirimi béhet drejtpérdrejt nga drejtoria e institucionit ku vuhet dénimi, me pérjashtim té
rasteve kur pércaktohet ndryshe me ligj té vecanté.

Neni 29
Ekzekutimi i dénimit me burgim té copézuar

Kur gjykata ka dhéné njé vendim me burgim té copézuar sipas nenit 58 té Kodit Penal,
zbatohen fillimisht rregullat pér ekzekutimin e dénimit me burgim dhe veprimet e mévonshme kryhen
nga institucioni i vuajtjes sé dénimit.

Neni 30
Ekzekutimi i vendimit me burgim té pezulluar

Urdhri i ekzekutimit zbatohet nga organet e ngarkuara me mbikéqyrjen e proveés.



Kur prokurori konstaton se i dénuari nuk zbaton ose vepron né kundérshtim me vendimin, né
bazé té nenit 62 té Kodit Penal, i paraget asaj kérkesé pér revokimin e dénimit.

Kur gjaté kohés sé provés i dénuari kryen njé vepér penale té njéjté ose mé té réndé,
ekzekutimi i vendimit ndérpritet kur merret masé sigurimi me arrest.

Neni 31
Pezullimi i vendimit me burgim

Kur gjykata né vendimin e dénimit me burgim ka vendosur pezullimin dhe z&vendésimin e tij
me kryerjen e njé pune me interes publik, prokurori me urdhrin e ekzekutimit ia kalon c¢éshtjen pér
veprim organit pérmbarimor sipas rregullave té parashikuara né nenin 63 té Kodit Penal.

Organet lokale té pushtetit, mbi kérkesén e organit té pé&rmbarimit brenda juridiksionit
administrativ té tyre, jané té detyruara té njoftojné pér personat juridiké publiké a privaté gé kryejné
puné né interes publik.

KREU Il
EKZEKUTIMI | DENIMEVE ME GJOBE

Neni 32
Vénia né ekzekutim

Ekzekutimi i njé vendimi dénimi me gjobé béhet me urdhrin e ekzekutimit té€ prokurorit né
masén, afatet dhe ményrén e pagimit sipas vendimit té gjykatés.

Ekzekutimi béhet nga organi pérmbarimor né territorin e té cilit ka vendbanimin i dénuari,
sipas rregullave té Kodit té Procedurés Civile pér titujt ekzekutivé.

Kur i dénuari ndryshon vendbanimin, mbi njoftimin e tij, ekzekutimi i vendimit transferohet
né organin pérmbarimor té vendbanimit té ri.

Neni 33
Pamundésia ose shmangia nga ekzekutimi

Kur ekzekutimi i gjobés éshté i pamundur térésisht ose pjesérisht, me njoftim té organit
pérmbarimor, prokurori i paraget kérkesé gjykatés sé vendit té ekzekutimit pér konvertimin e gjobés,
duke zbatuar rregullat e nenit 467 té Kodit té Procedurés Penale.

Kur nuk respektohen afatet e pagimit ose nuk njoftohet ndryshimi i vendbanimit, me kérkesé
té prokurorit, gjykata e vendit té ekzekutimit vendos zévendésimin e gjobés sé mbetur me burgim
sipas Kodit Penal.

KREU IV
EKZEKUTIMI | DENIMEVE PLOTESUESE

Neni 34
Vénia né ekzekutim

Kur éshté dhéné dénimi kryesor me burgim, bashké me té ekzekutohen edhe dénimet
plotésuese té parashikuara nga pikat 2, 4 dhe 9 té nenit 30 té Kodit Penal.

Dénimet e tjera plotésues ekzekutohen pas vuajtjes sé dénimit kryesor.

Urdhrin e ekzekutimit, prokurori ia dérgon organit kompetent pér kryerjen e veprimit qé
pérmban dénimi plotésues.

Neni 35
Pérgjegjésia pér veprime né kundérshtim me vendimin

| dénuari ose organi i ngarkuar me ekzekutimin e dénimit plotésues kur kryejné veprime né
kundérshtim me vendimin e gjykatés, kané pérgjegjési sipas nenit 321 té Kodit Penal.



Organet shtetérore, té cilat konstatojné veprime né kundérshtim me vendimin e gjykatés,
detyrohen té njoftojné prokurorin, i cili edhe kryesisht procedon sipas ligjit.

Neni 36
Hegia e dekoratave ose titullit

Pér vendimet gé pérmbajné dénimin plotésues parashikuar nga pika 4 e nenit 30 té Kodit
Penal, prokurori i dérgon urdhrin e ekzekutimit organit gé ka akorduar dekoratén apo titullin dhe kopje
té vendimit té dénimit, duke i kérkuar té& béhen shénimet pérkatése térhegja e shenjés dalluese dhe e
déshmisé origjinale nga i dénuari.

Kur pér shkak té dekoratés apo té titullit ka privilegje apo pérfitime, organi i mésipérm njofton
organet pérkatése pér ndérprerjen e tyre.

Neni 37
Ndalimi pér té drejtuar automjetet

Organet e Policisé sé Rendit, né bazé té urdhrit té prokurorit béjné shénimet né regjistrat
pérkatés dhe i térheqin té dénuarit déshminé pér aq kohé sa ka vendosur gjykata.

Policia e Rendit e kthen déshminé e aftésisé edhe para afatit té caktuar me urdhér té prokurorit
ose té organeve té tjera kompetente, kur parashikohet me ligj té vecanté.

Neni 38
Ndalimi i géndrimit

Mbi urdhrin e ekzekutimit, Policia e Rendit merr masa pér té mos lejuar hyrjen e té dénuarit
né njésité administrative té caktuara dhe largimin e tij kur gjendet né to.

Né zbatimin e késaj mase organet e policisé sé rendit né territoret pérkatése kryejné veprime
sikurse pér kérkimin e personit, pér aq sa nuk vijné né kundérshtim me kété ligj.

Kur personi i dénuar né kohén e ekzekutimit té vendimit éshté prind i vetém me fémijé té
mitur dhe kur i dénuari nuk ka mundési ta mbajé, népérmijet késhillit t& kujdestarisé béhet sistemimi i
fémijés.

Neni 39
Nxjerrja jashté territorit

Dénimi i nxjerrjes jashté territorit ekzekutohet nga veté i dénuari brenda afatit té caktuar nga
prokurori né urdhrin e ekzekutimit, né té kundért zbatohen rregullat e ekzekutimit té detyruar.

Kur i dénuari ka pasur dénim kryesor burgimin, nxjerrja jashté territorit ekzekutohet nga
policia e burgjeve menjéheré me pérfundimin e vuajtjes sé dénimit kryesor.

Kur i dénuari nuk mund té kthehet né vendin, shtetas i té cilit éshté ose né njé shtet tjetér,
prokurori éshté i detyruar té sigurojé hyrjen né vendin e tij ose vizé, né té kundértén paraget kérkesé
pér ndryshimin e dénimit plotésues.

Né cdo rast pér té dénuarit- shtetas té huaj prokurori népérmjet Ministrisé sé Drejtésisé njofton
Ministriné e Punéve té Jashtme pér urdhrin e ekzekutimit té kétij dénimi.

Neni 40
Ekzekutimi i dénimit me konfiskim

Vendimet penale gé parashikojné konfiskimin e mjeteve dhe pérfitimeve té rrjedhura nga
vepra penale, zbatohen nga organi pérmbarimor kompetent, sipas dispozitave té Kodit té& Procedurés
Civile pér ekzekutimin e detyrueshém.

Organi pérmbarimor né ekzekutim té vendimit nuk kufizohet vetém né objektet e
sekuestruara, por né té gjithé objektet dhe pérfitimet gé pércaktohen shprehimisht né vendimin e
gjykatés.



Neni 41
Ndalimi i ushtrimit té detyrave shtetérore

Dénimi plotésues i ndalimit pér té ushtruar detyra shtetérore ose né shérbim publik, zbatohet
nga organi gé e ka eméruar ose gé ka lidhur marrédhéniet e punés i dénuari, me largimin nga detyra
pérkatése, duke respektuar rregullat ligjore pérkatése.

Kur marrédhénia e punés é&shté krijuar me ané zgjedhjeje, vendimi ekzekutohet nga organi
kompetent.

Kur detyra né shérbim publik kushtézohet me licencim, vendimi ekzekutohet nga organi gé
jep licencén.

Neni 42
Ndalimi i ushtrimit té njé veprimtarie apo mjeshtérie

Organi gé éshté kompetent pér dhénien e lejes apo té autorizimit pér ushtrimin e njé
veprimtarie apo mjeshtérie té caktuar, éshté i detyruar mbi bazén e urdhrit t& prokurorit t’i hegé
personit t& dénuar dokumentin pér kohén e caktuar né vendimin e gjykatés dhe njofton organin
kompetent financiar.

Neni 43
Hegja e té drejtés pér ushtrimin e detyrave drejtuese

Hegja e té drejtés pér té ushtruar detyra drejtuese prané personave juridiké, béhet nga organi
gé e ka njé té drejté té tillé sipas statutit ose rregullave pérkatése dhe njofton organin kompetent
financiar.

Neni 44
Detyrimi pér publikimin e vendimit

Né ekzekutim té Kkétij vendimi, prokurori i v& né dispozicion té dénuarit tekstin e ploté ose
ekstratin e tij sipas pércaktimit té gjykatés.

| dénuari detyrohet té béjé publikimin, me shpenzimet e tij, né njé ose disa organe té medias,
né kohén dhe ményrén e caktuar né vendim dhe, kur ka pengesa, kérkon ndérhyrjen e prokurorit.

Kur organi i pércaktuar shprehimisht nga gjykata, kundérshton pér shkage té arsyeshme ose
publikimi né até organ éshté i pamundur, prokurori i kérkon gjykatés ndryshimin e vendimit. Né té
kundértén prokurori pércakton veté ményrén e publikimit.

KREU V
EKZEKUTIMI | URDHERIMEVE TE TJERA

Neni 45
Ekzekutimi i masés mjekésore

Masa mjekésore me mjekim té detyruar ekzekutohet né institucionin mjekésor té specializuar
sipas pércaktimit gé& bén Ministria e Shéndetésisé mbi kérkesén e prokurorit. Me urdhrin e
ekzekutimit, dérgimi né institucion i té dénuarit té arrestuar béhet nga organi ku éshté mbajtur i
dénuari, dhe kur éshté i liré, nga policia e rendit.

Masa mjekésore me mjekim té detyruar ambulator ekzekutohet né institucionet mjekésore té
vendbanimit té té detyruarit. Kur né to nuk ka specialisté pérkatés, shogérohet né ¢do rast nga kéto
institucione né rrethin mé té afért ku ka té tillé.

Kur né ekzekutim té késaj mase sillen pengesa nga i detyruari, prokurori urdhéron
ekzekutimin e detyruar nga Policia e Rendit dhe, kur éshté vendi, i paraget kérkesé gjykatés pér
ndryshimin e masés né mjekim té detyruar né njé institucion mjekésor.



Neni 46
Ekzekutimi i masés edukuese

Masa edukuese ekzekutohet né institucionet e posagme té edukimit té t& miturve dérguar né
ményré vullnetare nga prindi ose kujdestari mbi urdhrin e ekzekutimit té prokurorit.

Kur nuk béhet ekzekutim vullnetar né datén e caktuar ose kur nuk ka prindér apo kujdestar,
ekzekutimi béhet nga Policia e Rendit.

Neni 47
Masat penale ndaj personave juridiké

Kur gjykata ka vendosur masé penale pér personat juridiké, prokurori i dérgon urdhrin e
ekzekutimit organit pérmbarimor té vendit ku ka gendrén personi juridik, i cili vepron sipas rregullave
té Kodit té Procedurés Civile pér ekzekutimin e detyrueshém.

Pér vénien né ekzekutim té vendimit organi pérmbarimor njofton organin financiar, ku éshté
regjistruar personi juridik.

KREU VI
AFATET E EKZEKUTIMIT TE VENDIMEVE

Neni 48
Afatet e veprimeve té gjykatés

Veprimet pér vénien né ekzekutim té vendimit penal duhet té kryhen menjéheré, sapo té jené
plotésuar kushtet ligjore, por jo mé voné se brenda kétyre afateve:

1. Pér vendimet gé& pé&rmbajné dénim me burgim dhe gé nuk jané ankuar ose nuk éshté
ushtruar rekurs, gjykata i dérgon prokurorit kopjen e vendimit brenda 24 oréve nga e nesérmja e dités
gé vendimi merr formé té preré.

2. Pér vendimet gé pérmbajné dénime me burgim, pér té cilin &shté ushtruar ankim ose rekurs,
vendimi i dérgohet prokurorit pér ¢éshtjet, me té arrestuar, brenda 24 oréve nga data e ardhjes nga
gjykata pérkatése dhe brenda 48 oréve pér té tjerat.

3. Vendimet qé pérmbajné dénime penale ose urdhérime té tjera, i dérgohen prokurorit nga
gjykata jo mé voné se 3 dité nga marrja formé té preré.

4. Kur éshté vendosur pezullimi ose shtyrja e ekzekutimit t€ vendimit, afatet e mésipérme
fillojné nga data gé gjykata anulon pezullimin ose plotésohet afati i shtyrjes.

Neni 49
Afatet e veprimeve té prokurorit

Prokurori kryen veprimet paraprake dhe Iéshon urdhrin e ekzekutimit:

1. pér dénimet me burgim ose mjekim té detyrueshém né institucionet mjekésore, me té
paraburgosur, menjéheré dhe né ¢do rast, jo mé voné se 48 oré nga ardhja e vendimit penal;

2. pér dénimet me burgim pér té gjykuarit né gjendje té liré, jo mé voné se 72 oré nga ardhja e
vendimit;

3. pér dénimet me gjobé, kur éshté dhéné vetém dénim plotésues dhe pér urdhérimet e tjera té
gjykatés, brenda 5 ditéve nga ardhja e vendimit;

4. pér dénimet plotésuese qé ekzekutohen njékohésisht me dénimin kryesor, urdhri i
ekzekutimit éshté i njékohshém;

5. pér dénimet plotésuese té tjera urdhri i ekzekutimit nxirret pas pérfundimit té dénimit
kryesor.

Neni 50
Afatet e fillimit té ekzekutimit

Urdhrat e ekzekutimit pér vendime penale me burgim dhe masé mjekésore me mjekim té



detyrueshém pér personat e paraburgosur ekzekutohen brenda 48 oréve nga marrja e tij.
Pér urdhrat e ekzekutimit me dénime ose urdhérime té tjera ekzekutimi duhet té fillojé
menjéheré, por jo mé voné se 15 dité nga marrja e tij.

Neni 51
Shtyrja e afateve

Kur pas léshimit té urdhrit té ekzekutimit gjykata vendos pezullimin ose shtyrjen e
ekzekutimit, afatet e mésipérme fillojné nga data e anulimit té pezullimit, plotésimit té periudhés sé
shtyrjes ose ndérpreries sé tyre me vendim té gjykatés.

PJESA IV
KONTROLLI NE EKZEKUTIMIN E VENDIMEVE

KREU I
KONTROLLI | GIYKATES DHE | PROKURORIT

Neni 52
Kompetenca

Kontrolli procedural pér ekzekutimin e vendimeve béhet nga prokurori prané gjykatés qé ka
dhéné vendimin. Kur ekzekutimi i vendimit béhet né njé rreth tjetér, autorizohet prej tij prokurori
pérkatés.

Gjykata gé ka dhéné vendimin ose gjykata e vendit ku ekzekutohet dénimi, pér céshtjet né
kompetencé té saj gé dalin gjaté ekzekutimit, ka té drejté té kérkojé njoftime nga prokurori dhe organi
ku ekzekutohet vendimi dhe, kur e sheh me vend, kontrollon drejtpérdrejt rregullsiné e ekzekutimit.

Neni 53
Format e kontrollit té prokurorit

Prokurori realizon kontrollin népérmjet:

1. marrjes sé njoftimit pér fillimin dhe pérfundimin e ekzekutimit nga organi pérkatés;

2. shgyrtimit té kérkesave dhe ankesave té té dénuarve dhe mbrojtésit té tij;

3. kérkimit té informacioneve dhe verifikimeve té drejtpérdrejta mbi dokumente ose né vendin
e vuajtjes sé dénimit né prani té personit zyrtar pérkatés;

4. marrjes dhe verifikimit té njoftimeve pér fakte dhe rrethana gé ndikojné né ekzekutimin e
vendimeve;

5. marrjes sé& mendimit té specialistéve té fushave té ndryshme;

6. bashképunimit me kontrollin e brendshém té organit ku ekzekutohet vendimi ose té
institucioneve shtetérore té kontrollit administrativ.

Neni 54
Dokumentimi i verifikimeve

Pér verifikimet gé béhen né vende ku ekzekutohet vendimi ose né vende té tjera, prokurori
mban procesverbal, i cili nénshkruhet nga personi zyrtar i pranishém, i cili ka té drejté té pasqyrojé
pretendimet e tij.

Pér verifikimet mbi ankesén e té dénuarit apo mbrojtésit té tij, ky i fundit duhet té jeté i
pranishém kur e kérkon.

Kur prokurori e sheh té nevojshme, térheq dokumente, sende ose objekte gé konfirmojné
rezultatin e verifikimit, duke i pasqyruar né procesverbal, kopje e té cilit u lihet té interesuarve.

Neni 55
Veprimet e prokurorit pér konstatimet



Prokurori i paraget kérkesé gjykatés pér rivendosjen e rregullit té shkelur ose njohjen e sé
drejtés té té dénuarit pér rastet né kompetencé té saj.

Né rastet e tjera prokurori ndérhyn né organet e ngarkuara me ekzekutimin e vendimit ose né
organe té tjera kompetente, pér rivendosjen e ligjit ose té drejtés sé cenuar, duke caktuar dhe afatet
pérkatése.

Kur nuk ka pengeseé ligjore, prokurori urdhéron rivendosjen e menjéhershme té ligjit dhe té sé
drejtés sé shkelur.

Neni 56
Pérgjegjésia pér shkeljet e konstatuara

Kur éshté rasti, prokurori paraget kérkesé né organin kompetent pér vénien para pérgjegjésisé
disiplinore e administrative ose té zhdémtimit ndaj personave gé kané lejuar ose kané kryer shkelje.
Keérkesa shqyrtohet detyrimisht nga organi kompetent dhe pérfundimi i njoftohet prokurorit.

KREU II
KONTROLLE TE TJERA

Neni 57
Kontrolli i brendshém

Organet dhe institucionet ku ekzekutohet vendimi ose gé jané té ngarkuara me mbikéqyrjen e
ekzekutimit, si dhe organet eprore té tyre né kuadrin e kontrollit t& brendshém, té béjné verifikimet
pérkatése.

Pér konstatimet, kur jané kompetente, marrin masa pérkatése, né té kundértén kérkojné
ndérhyrjen e prokurorit dhe, kur éshté rasti, népérmijet tij kérkojné shqyrtimin e ¢éshtjes nga gjykata.

Neni 58
Té drejta té organeve té tjera

Né vendet e vuajtjes sé dénimeve, mund té kérkojné informacione dhe sqarime edhe organe té
tjera shtetérore dhe organizatat jogeveritare lidhur me rregullsing e ekzekutimit t& vendimit dhe
respektimin e té drejtave t€ té dénuarit, duke rekomanduar marrjen e masave pérkatése dhe kur e
shohin me vend, té kérkojné ndérhyrjen e prokurorit.

Nga rregulli i mésipérm béjné pérjashtim institucionet e vuajtjes sé dénimit me burgim, pér té
cilat zbatohen kriteret e pércaktuara me ligj té vecanté.

KREU 1l
KOMISIONI MBIKEQYRES | EKZEKUTIMIT TE DENIMEVE ME BURGIM

Neni 59
Funksionet

Komisioni mbikéqyrés i ekzekutimit té vendimeve penale gé pérmbajné dénime me burgim
éshté organ késhillimor pér zbatimin e ligjit né ekzekutimin e dénimeve me burgim dhe mbrojtjen e té
drejtave té té burgosurve.

Komisioni mbikéqyrés ngrihet prané Ministrit té Drejtésisé dhe e shtrin veprimtariné né té
gjithé vendin dhe e ka gendrén né Tirané.

Neni 60
Pérbérja

Komisioni pérbéhet nga 9 anétaré me voté té barabarté, gé caktohen njé heré né katér vjet pa
té drejté ricaktimi.
Mbledhja e komisionit éshté e vlefshme kur jané té pranishém mé shumé se gjysma e



anétaréve.
Kryetari i komisionit dhe zévendési zgjidhen nga mbledhja e anétaréve.

Neni 61
Caktimi i anétaréve

Presidenti i Republikés, Kryetari i Kuvendit Popullor dhe Kryetari i Késhillit t& Ministrave
caktojné si anétaré nga njé person gé nuk ka funksione publike.

Ministrat g& mbulojné shéndetésiné, ushgimin, ndértimin dhe kulturén, caktojné nga njé anétar
prej punonjésve té tyre, me kusht gé té jené specialisté né profilet pérkatése.

Ministria e Drejtésisé cakton njé anétar gé nuk ka funksione publike, por gé ka kushte pér té

gené gjyqtar.
Njé anétar caktohet nga Dhoma Kombétare e Avokatisé.

Neni 62
Statusi i anétaréve

Anétarét e komisionit gjaté ushtrimit té detyrave kané atributet dhe pérgjegjésité ligjore té
népunésit publik. Publikimi i té¢ dhénave nga anétarét béhet me leje té Ministrit té Drejtésisé. Né ¢do
rast zbatohen rregullat pér ruajtjen e sekretit shtetéror.

Anétarét e komisionit rezervojné té drejtén té japin informacione pér veprimtariné dhe
konstatimet né organin gé i ka caktuar.

Neni 63
Veprimet e komisionit

Komisioni mblidhet rregullisht njé heré né tre muaj dhe né raste té vecanta me kérkesé té
kryetarit edhe mé paré.

Mbi bazén e ankesave ose njoftimeve té paragitura, komisioni ose anétari i autorizuar prej tij
ka té drejté té kryejé verifikime edhe pa paralajmérim né institucionet e dénimit, t¢ marré takim né ¢do
kohé me té burgosur té vecanté, té kérkojé sgarime dhe té kéqyré dokumentet dhe mjediset, si dhe té
béjé verifikimet e tjera té nevojshme.

Veprimet kryhen né prani té drejtorit té institucionit ose té ngarkuarit prej tij, me pérjashtim té
takimit me té burgosurin, gé mund té béhet edhe pa praniné e tyre.

Komisioni rekomandon marrjen e masave té menjéhershme pér rivendosjen e ligjit apo té sé
drejtés sé shkelur dhe i parashtron Ministrit t€ Drejtésisé konstatimet, duke i kérkuar marrjen e masave
pérkatése. Ministri i Drejtésisé duhet té kthejé pérgjigje pér masat e marra brenda 30 ditéve.

Kur marrja e masave éshté né kompetencé té prokurorit dhe gjykatés, Ministri i Drejtésisé i
paraget materialet prokurorit kompetent.

Kur nga konstatimet ¢mohet se ka vend pér ndryshime, shtesa ose pér akte té reja ligjore e
nénligjore, komisioni bén propozime né organet kompetente.

Neni 64
Shpérblimi dhe shpenzimet

Anétarét e komisionit shpérblehen sipas kritereve té pércaktuara me vendim té Késhillit té
Ministrave.
Ministri i Drejtésisé népérmjet Drejtorisé sé Pérgjithshme té Burgjeve krijon kushtet e
nevojshme pér veprimtariné e komisionit.
DISPOZITA TRANSITORE DHE TE FUNDIT
Neni 65

Pér zbatimin e kétij ligji ngarkohen Prokurori i Pérgjithshém, Ministria e Drejtésisé dhe



Ministria e Rendit.

Mbi propozimin e tyre dhe né zbatim té kétij ligji Késhilli i Ministrave nxjerr aktet nénligjore
pérkatése.

Ministri i Drejtésisé, Prokurori i Pérgjithshém dhe Ministri i Brendshém marrin masat dhe
nxjerrin aktet e nevojshme nénligjore pér té siguruar zbatimin e kétij ligji.

Deri né nxjerrjen e akteve té reja nénligjore, aktet ekzistuese mbeten né fugi pér aq sa nuk
vijné né kundérshtim me kété ligj.

Neni 66
Ky ligj hyn né fugi 15 dité pas botimit né Fletoren Zyrtare.

Shpallur me dekretin nr.2079, daté 8.5.1998 té Presidentit t& Republikés sé Shqgipérisé, Rexhep
Meidani

